
„Tapi tentoe ia takoet riboet-riboet di dalem roe-mah; salaennja dia maloe sama diri sendiri, me-mang djoega perkara piara si Soan goea poenja nona amat tida soekahin, dan dia saban-saban maen enga ngakoeh sadja. Paling banjak djoega tentoe dia mendongkol sendirian, dan kaloe goea maen berlaga bodoh sadja, plahan-plahan ini per-kara nanti djadi habis sendirinja.“

Kamoedian ia rebahken diri kombali dan goelak-goelik di pembaringan hingg achirnja ia djato poeles.

Koetika itoe adalah kira-kira poekoel satoe tengahari. Tida berselang lama lagi njonja Kek-soen poelang dari Tandjoeng bersama sakalian rentje-ngannja.

Baroe sadja melangkahi pintoe, sigra djoega ia itoe menanja pada Koei-tjoan, jang sanantiasa masi tinggal anggoet-anggoetan di krosi gojang:

„Habis baba loe makanin obat apa?“

„Dia kenapa?“ tanja anak itoe. „Dari tadi owee belon liat di poelang.“

„Dia engga poelang?“

„Belon, dia kanapa?“

Njonja Kek-soen poenja moeka lantas djadi berobah, kamoedian ia berdjalan masoek sembari menggrendeng dengen soeara mengandoeng amara:

„Tento dia pergi ngeram sama djobongnja. Toewa-bangka engga taoe diri! Pergi ka Tandjoeng

